Broj: 01/1-11-4064/23
Sarajevo, 14.09.2023. godine
Vršioc dužnosti Općinskog načelnika Općine Stari Grad Sarajevo na osnovu člana 70., a u vezi sa članom 69. stav (1) tačka b) i stav (2) tačka d) Zakona o javnim nabavkama BiH («Službeni glasnik BiH», broj 39/14 i 59/22), članom 69. Statuta Općine stari Grad Sarajevo-Prečišćeni tekst (“Službene novine Kantona Sarajevo”, broj: 20/13) i Preporuke Komisije za javne nabavke Općine Stari Grad Sarajevo, broj: 01/1-11-4064/23 od 14.09.2023. godine, donio je:
O D L U K U
o poništenju postupka nabavke: 
Izvođenje radova sanacije fasade na objektu JU OŠ „Edhem Mulabdić“ (centralni objekat), ulica Konak broj 1, Općina Stari Grad Sarajevo
Poništava se  postupak nabavke: Izvođenje radova sanacije fasade na objektu JU OŠ „Edhem Mulabdić“ (centralni objekat), ulica Konak broj 1, Općina Stari Grad Sarajevo,  iz razloga što u predmetnom postupku javne nabavke niti jedna od zaprimljenih ponuda nije prihvatljiva.

Obrazloženje

Općina Stari Grad Sarajevo je pokrenula postupak nabavke: Izvođenje radova sanacije fasade na objektu JU OŠ „Edhem Mulabdić“ (centralni objekat), ulica Konak broj 1, Općina Stari Grad Sarajevo, na osnovu Odluke o pokretanju postupka nabavke, broj: 01/1-11-4064/23 od 21.06.2023. godine sa procijenjenom vrijednošću nabavke: 109.401,71  KM bez PDV-a. Vrsta postupka: Otvoreni postupak – E-aukcija.
U zakonskom roku, blagovremeno je zaprimljena 1 (jedna) ponuda ponuđača GD “BIŠINA” d.o.o. Mostar, a o čemu je sastavljen Zapisnik o otvaranju ponuda od 14.07.2023. godine: 

	RB
	Broj 
	Naziv ponuđača
	Ponuđena   cijena bez PDV-a

	1.
	   01/1-11-4064-01/23
	GD “BIŠINA” d.o.o. Mostar
	107.731,14 KM


Komisija za javne nabavke Općine Stari Grad Sarajevo uputila je akt broj: 01/1-11-4064/23 dana 14.07.2023. godine, Službi za lokalni razvoj i poslove mjesnih zajednica na računsku kontrolu i kontrolu svih propisanih uslova od strane iste.

Služba za lokalni razvoj i poslove mjesnih zajednica uputila je Analizu prispjele ponude, aktom broj: 10-04-11-514/23 od 14.07.2023. godine u kojem navodi sljedeće:

“Služba je izvršila računsku kontrolu zaprimljene ponude, u kojoj je utvrđeno da nema računskih grešaka. U pogledu ekonomske i finansijske sposobnosti ponuđač GD “BIŠINA” d.o.o.  Mostar nema blokiranih računa.

Ponuđač je dostavio izjave po članovima 45., 47., 51., i 52. Zakona o javnim nabavkama (“Službeni glasnik broj: 39/14 i 59/22), kao i propisno nadovjerene Izjave po članu 45. i 52. Zakona o javnim nabavkama.

U pogledu Profesionalne i tehničke sposobnosti, ponuđač GD “BIŠINA” d.o.o.  Mostar je prilikom dostavljanja dokaza o ispunjavanju uslova koji se odnose na prethodno uspješno realizovane ugovore, priložio urednu potvrdu o realizaciji Ugovora koji je potpisao sa Gradom Mostarom  na izvođenju radova Sanacije/rekonstrukcije O.Š. “Gornja Drežnica”, u ukupnom iznosu od 232.024,61 KM sa PDV-om.

Iako se radi o uredno dostavljenoj potvrdi, navedeni Ugovor se ne nalazi na propisanom spisku izvršenih ugovora.

Općina Stari Grad Sarajevo, kao ugovorni organ, zahtijevao je Tenderskom dokumentacijom iskustvo u realizaciji “najmanje dva ugovora” na poslovima sanacije fasade u prethodne 3 (tri) godine.

Na propisanim obrascima izvršenih ugovora ponuđač je naveo realizaciju projekta iz 2019. godine, koji se odnosio na sanaciju fasade na objektu Muzičke akademije, koji se nalazi u ulici Josipa Štadlera broj 1, (Sarajevo), što ne odgovara zahtjevima ugovornog organa uzimajući u obzir godinu potpisivanja Ugovora, broj: 01/1-05-7222/18 i njegovu implementaciju u toku 2019. godine. Priloženi dokazi za realizaciju ovog Ugovora, prema zahtjevima iz Tenderske dokumentacije ne mogu biti prihvatljivi.

Na spisku izvršenih ugovora, jedini prihvatljiv realizovani dokaz, u skladu sa Tenderskih zahtjevima, je onaj koji se odnosi na izvođenje građevinsko-zanatskih radova na stambenom objektu, koji se nalazi u ulici Milevića Sokak broj 15, (Mostar), ukupne vrijednosti od 400.000 KM. Ovaj realizovani Ugovor uredno prati dostavljena potvrda od strane naručioca usluge sa urednim datumom realizacije koji odgovara zahtjevima iz Tenderske dokumentacije.

Ponuđač GD “BIŠINA” d.o.o. Mostar je bio u obavezi dokazati da će raspolagati sljedećim tehničkim osobljem koje će biti angažovano na izvođenju radova koji zadovoljavaju sljedeće kriterije:

- voditelj građenja, diplomirani građevinski inženjer ili inženjer arhitekture (VII stepen), 
  odnosno visoko obrazovanje prvog ciklusa (koji se vrednuje sa najmanje 240 (ETCS) 
  bodova) ili drugog ili trećeg ciklusa Bolonjskog sistema studiranja građevinske struke, 
  sa položenim stručnim ispitom i 5 (pet) godine radnog iskustva u struci nakon sticanja 
  diplome na poslovima ili građevinski inženjer (VI stepen) sa 10 (deset) godina radnog 
  iskustva u struci nakon sticanja diplome i položenim stručnim ispitom.
Ponuđač je u ponudi u skladu sa Tenderskom dokumentacijom, trebao dostaviti potvrdu o radnom iskustvu, koja je morala sadržavati podatak o periodu u kojem je imenovani uposlenik radno angažovan kod poslodavca (period rada), kao i naznaku poslova/radnog mjesta koje obavlja imenovani uposlenik. Ovaj dokument u ponudi ponuđača GD “BIŠINA” d.o.o. Mostar nije priložen.

Ponuđač je za navedeno lice dostavio urednu diplomu, dokaz o položenom stručnom ispitu, kao i dokaz o njegovom angažmanu, lista osiguranih lica za obveznika, iz koje je vidljivo radno iskustvo kod ponuđača u trajanju od nepune četiri godine. Pored potvrde o radnom iskustvu angažovanog lica kod ponuđača, ponuda je trebala sadržavati i potvrdu drugog pravnog lica o radnom iskustvu kod kojeg je lice nekada bilo angažovano kako bi se moglo dokazati radno iskustvo u skladu sa zahtjevima Ugovornog organa.

Iz svega navedenog smatramo da je dostavljena ponuda nepotpuna i kao takva ne može biti razmatrana za eventualnu dodjelu Ugovora.”
Komisija za javne nabavke Općine Stari Grad Sarajevo, nastavila je sa radom, te izvršila pregled zaprimljene ponude i istu ocijenila kao NEPOTPUNU i

NEKVALIFIKOVANU za dalji tok nabavke, pri čemu je konstatovano sljedeće:
1. GD „BIŠINA“ d.o.o. Mostar, ulica Lacina broj 29, 88000 Mostar,  Ponuda broj: 
    15/07-23 M.E. od 10.07.2023. godine. PONUĐENA CIJENA BEZ PDV-a: 
    107.731,14 KM je prihvatljiva prema obliku i sadržaju i uvezana na propisan način. 
Ugovorni organ je zahtjevao tačkom 9.3.1. Tenderske dokumentacije iskustvo u realizaciji „najmanje dva ugovora“ na poslovima izvođenja radova sanacije fasade, u prethodne 3 (tri) godine zbirno (računajući od dana objave obavještenja o nabavci)  ili od datuma registracije, odnosno početka poslovanja, ako je ponuđač registriran, odnosno počeo sa radom prije manje od 3 (tri) godine, minimalne ukupne vrijednosti od 80.000,00 KM bez PDV-a, a koji su u vezi sa predmetnom nabavkom. 

S tim u vezi, ponuđač GD „BIŠINA“ d.o.o. Mostar na propisanim obrascima izvršenih ugovora naveo je realizaciju projekta iz 2019. godine, koji se odnosio na sanaciju fasade na objektu Muzičke akademije, koji se nalazi u ulici Josipa Štadlera broj 1, (Sarajevo), što ne odgovara zahtjevima ugovornog organa uzimajući u obzir godinu potpisivanja Ugovora, broj: 01/1-05-7222/18 i njegovu implementaciju u toku 2019. godine, te zbog toga priloženi dokazi za realizaciju ovog Ugovora u skladu sa zahtjevima iz Tenderske dokumentacije NE MOGU BITI PRIHVATLJIVI.
Ponuđač je u skladu sa traženim dokazom iz tačke 9.3. Tehnička i profesionalna sposobnost, uredno priložio potvrdu o realizaciji Ugovora koji je potpisao sa Gradom Mostarom – Odjel za urbanizam i građenje, broj: 07/4-25-11339/19-14 od 27.11.2020. godine za izvođenje radova: Sanacija/rekonstrukcija O.Š. „Gornja Drežnica“ u ukupnom iznosu od 232.024,61 KM sa PDV-om, ali navedena potvrda o realizaciji Ugovora NE NALAZI SE NA SPISKU IZVRŠENIH UGOVORA koja se podnosi u formi spiska izvršenih ugovora u skladu sa članom 48. stav (2) Zakona o javnim nabavkama BiH („Službeni glasnik BiH“ broj: 39/14 i 59/22).

Nadalje, ponuđač je bio dužan na osnovu zahtjeva iz tačke 9.3.2. Tenderske dokumentacije, a  u skladu sa članom 51. tačka b) Zakona o javnim nabavkama BiH („Službeni glasnik BiH“ broj: 39/14 i 59/22) da obezbijedi dokaze da ima profesionalne kvalifikacije izvođača radova i/ili kvalifikacije njegovog rukovodećeg osoblja, i naročito kvalifikacije lica koja su odgovorna za izvođenje konkretnih radova, a koji su predmet ove javne nabavke i to: 

- voditelj građenja, diplomirani građevinski inženjer ili inženjer arhitekture (VII stepen), 
  odnosno visoko obrazovanje prvog ciklusa (koji se vrednuje sa najmanje 240 (ETCS) 
  bodova) ili drugog ili trećeg ciklusa Bolonjskog sistema studiranja građevinske struke, 
  sa položenim stručnim ispitom i 5 (pet) godine radnog iskustva u struci nakon sticanja 
  diplome na poslovima ili građevinski inženjer (VI stepen) sa 10 (deset) godina radnog 
  iskustva u struci nakon sticanja diplome i položenim stručnim ispitom.
Ponuđač je bio dužan u skladu sa tačkom 9.3.2. Tenderske dokumentacije dostaviti Potvrdu o radnom iskustvu koja mora sadržavati podatak o periodu u kojem je imenovani uposlenik radno angažovan kod poslodavca (period rada), kao i naznaku poslova/radnog mjesta koje obavlja imenovani uposlenik, a što ponuđač GD „BIŠINA“ d.o.o. Mostar u ponudi NIJE PRILOŽIO. 

Također, Ponuđač je za navedeno lice dostavio urednu diplomu, dokaz o položenom stručnom ispitu, kao i dokaz o njegovom angažmanu, lista osiguranih lica za obveznika, iz koje je vidljivo radno iskustvo kod ponuđača u trajanju od nepune četiri godine. Pored potvrde o radnom iskustvu angažovanog lica kod ponuđača, ponuda je trebala sadržavati i potvrdu drugog pravnog lica o radnom iskustvu kod kojeg je lice nekada bilo angažovano kako bi se moglo dokazati radno iskustvo u skladu sa zahtjevima Ugovornog organa, a što ponuđač GD „BIŠINA“ d.o.o. Mostar NIJE PRILOŽIO I NIJE DOKAZAO RADNO ISKUSTVO u skladu sa zahtjevima iz Tenderske dokumentacije.

Komisija za javne nabavke Općine Stari Grad Sarajevo, je nakon izvršene evaluacije ponude ponuđača GD „BIŠINA“ d.o.o. Mostar, ulica Lacina broj 29, 88000 Mostar,  Ponuda broj: 15/07-23 M.E. od 10.07.2023. godine, potvrdila mišljenje Službe za lokalni razvoj i poslove mjesnih zajednica u pogledu tražene dokumentacije, te konstatovala da je ponuda ponuđača  GD „BIŠINA“ d.o.o. Mostar NEPOTPUNA I NIJE KVALIFIKOVANA za daljnji tok nabavke u smislu člana 68. stav 4. tačka i) Zakona o javnim nabavkama BiH („Službene novine BiH“, broj 39/14 i 59/22) – ponuda nije potpuna i ne ispunjava zahtjeve iz tenderske dokumentacije.
Imajući u vidu naprijed navedeno, Komisija za javne nabavke je vršiocu dužnosti Općinskog načelnika uputila Preporuku o poništenju postupka nabavke, te je u skladu sa članom 70., a u vezi sa članom 69. stav (1) tačka b) i stav (2) tačka d) Zakona o javnim nabavkama BiH («Službeni glasnik BiH», broj 39/14 i 59/22), donesena Odluka kao u dispozitivu.
Protiv ove Odluke može se uložiti žalba na način predviđen članom 99. i u rokovima propisanim članom 101. Zakona o javnim nabavkama (Službeni glasnik BiH, broj: 39/14 i 59/22). Žalba se izjavljuje vršiocu dužnosti Općinskog načelnika kao ugovornom organu, u pisanoj formi i mora biti urađena u dovoljnom broju primjeraka koji ne može biti manji od 3 (tri). Žalba se može uložiti direktno na protokol Općine ili preporučenom pošiljkom.
Zasnovanost akta na zakonu potvrđuju:

Tarik Aščić, stručni saradnik za javne nabavke

Aldiana Kavazović, dipl. pravnik

predsjednik Komisije za javne nabavke

V.D. NAČELNIKA
Općine Stari Grad Sarajevo

Mirsada Smajić, dipl.iur.
Dostaviti:                                                                                                                                                1. GD “BIŠINA” d.o.o. Mostar, ulica Lacina broj 29, 88000 Mostar
2. Ministarstvo za odgoj i obrazovanje Kantona Sarajevo, ulica Reisa Džemaludina 
   Čauševića broj 1, 71000 Sarajevo,
3. JU OŠ “Edhem Mulabdić”, n/r direktorice Amele Avdić, Konak broj 1, 71000 

    Sarajevo 
4. Služba za lokalni razvoj i poslove mjesnih zajednica
5. Služba za finansije
6. U spis broj: 01/1-11-4064/23

